[image: image1.png]


Nº: 60   ... ... ... ... ... ... ...  ...  AGOSTO 2012
Avisos.
  *APERTURA DO ALBERGUE: o 16 de xullo tivo lugar a apertura do albergue municipal localizado na telleira da Baiuca. O prezo pola prestación deste servizo é de 5 euros por peregrino.
  *FEIRA DO SÁBADO 4 DE AGOSTO: é importante salientar que nesta feira non haberá servizo de transporte gratuíto polas parroquias.

  *APARCADOIRO SOBRE AS BEIRARRÚAS: Recordamos aos veciños a prohibición de aparcar sobre as beirarrúas no núcleo urbán de Boimorto. O Concello non se fará responsable no caso de que as autoridades sancionen os vehículos mal estacionados.
    Especialmente importante é salientar que na parte de detrás do Centro Médico, na praza da Gándara, habilitouse unha zona destinada a aparcadoiro en batería que é a que se debe utilizar polos usuarios/as do Centro de Saúde e do Centro de Maiores, evitando o estacionamento sobre a beirarrúa da outra marxe.
Festival de la Luz.

  *Dende o Concello queremos facervos participes dunha nova que de seguro vai a revolucionar o panorama cultural da nosa comarca e suporá un gran impulso económico: a celebración en Boimorto do 

 Festival de la Luz 

         Cosecha 2012.
    Este evento parte da iniciativa da filla predilecta deste Concello, Luz Casal, e do empeño e traballo do Concello para impulsar a súa celebración, contando coa  colaboración de Estrella Galicia e as produtoras ZircoZine e Vegas Home Music. 

   Nesta primeira edición vanse asentar as primeiras pedras dun evento anual que poñerá a Boimorto no mapa dos festivais de maior relevancia e calado do noso país. 
   O Festival está chamado a ser o maior e mellor espectáculo que se recorda na comarca. Na fin de semana do 22 e 23 de setembro vanse reunir no noso Concello un grupo de interpretes: Luz Casal, Manolo García, Vega, Dover, Rosendo, ... que representan o melloriño do panorama musical español. Mais non se trata só de música, senón que haberá multitude de expositores e actividades encamiñadas ao disfrute de toda a familia. 

   En vista das grandes dúbidas que xera este festival o Concello convoca ós veciños, comerciantes e demais interesados a unha reunión informativa sobre o Festival para o Venres 10 de agosto ás nove e media da noite na Casa da Cultura de Boimorto.

    Nesta reunión explicarase en que consiste o Festival e que oportunidades de negocio se poden aproveitar. 

Deportes.
  *ACORDO REGULADOR DO PREZO PÚBLICO POLOS SERVIZOS DA PISCINA E O XIMNASIO MUNICIPAL: segundo este acordo adoptado no Pleno da Corporación en data 28/06/2012 a partir do día 6 de agosto será necesario posuír o carné familiar (20 euros) ou individual (10 euros) para facer uso da piscina ou do ximnasio. A entrada por día para a piscina é de 0,50 euros menores de 18 anos e de 1 euro de 18 anos ou máis.
Servizos Sociais.

  * Dende a Miniresidencia e Centro de Día do Concello de Boimorto estamos interesados en poñer en marcha un Programa de Voluntariado para a época de outono-inverno. 
   As persoas interesadas deberán pasar pola Miniresidencia en horario de 12:00 h a 14:00 h. Teléf.: 981 516210.
PUNTO DE ATENCIÓN Á INFANCIA
   Durante o mes de agosto ímonos de vacacións. O día 4 de setembro comenzamos o curso escolar 2012-2013 e temos organizados uns días de portas abertas dende o 4 ao 7 de setembro.
   Animamos ás familias que non coñecen este recurso a visitarnos durante esa 
semana e poidan coñecer as instalacións e o funcionamento do centro. Para máis información durante o mes de agosto no teléfono da residencia 981 51 62 10. Axente Desenvolvemento Local.
- Representantes da Deputación da Coruña e da Consellería de Traballo asinaron un convenio de colaboración para a contratación de persoas desempregadas co obxectivo de garantir a continuidade, a estabilidade e a sostenibilidade das políticas de emprego no medio local. Trataríase da realización de pequenas obras de mantemento ou limpeza, execución de pequenas obras municipais, mantemento de infraestruturas viarias, limpeza de viales urbanos, áreas verdes, etc. no ámbito xeográfico de titularidade municipal. 

- Orde do 27 de xullo de 2012 pola que se establecen as bases reguladoras das axudas e subvencións para os obradoiros de emprego dentro dos programas mixtos de emprego e formación da Comunidade Autónoma de Galicia e se procede á súa convocatoria para o ano 2012. ( DOG do 1 de agosto): 

Para aqueles concellos de máis de 500 persoas desempregados ou, sen cumprir este requisito, se as actuacións previstas engloban cando menos tres concellos limítrofes. 

   As persoas interesadas en participar nos obradoiros deberán estar inscritas no Servizo Público de Emprego, facer alí a solicitude de  participación en obradoiros e ter máis de 25 anos.[image: image6.jpg]& Boletin Informattvo do Concello &

